
Отчет 2010
(талгын гына музыка уйный)

1 а.б. Туган авыл. Аның шифалы һавасы, көмеш кебек саф сулары, бер күрүдә йөрәккә дәрт өстәп, күңелләрне үстереп җибәрә торган хәтфәдәй болын-кырлары, сиңа ихластан бәхет-шатлык теләүче кешеләре үзенә тартып тора. 

 2 а.б. Берәүләр шәһәрдә яшәсә, без исә – гаҗәеп гүзәл авыл табигатенең моңлы һәм сихри бишегендә туып үскән табигать балалары, җир балалары. Авыл җире бер яктан сокландыргыч табигате белән аерылгысыз урын алып торса, икенче яктан, үзенең тырыш, батыр һәм чибәр уллары һәм кызлары – эш сөючән халкы белән данлыклы. Авылның өстенлеге шунда ки, монда бөтен кешелекнең яшәү чыганагы, тормыш дәвамчысы булган икмәк җитештерелә.

1 а.б.   Хәерле көн, хөрмәтле авылдашлар, килгән кунаклар! Хәерле көн авылыбызның ару-талуны белмәс тырыш хезмәтчәннәре. Сезне бүгенге бәйрәм көнегез белән ихлас күңелдән котлыйбыз. Сезнең барчагызга да исәнлек-саулык, тынычлык-иминлек, аяз күк йөзе, гаиләләрегездә муллык, бәхет телибез. Әйдәгез, үткәннәргә үкенүләрсез, хәтер калуларсыз гына яңа эш елына атлыйк! Адымнарыгыз нык һәм ышанычлы, офыкларыгыз киң булсын! 

2 а.б.  Бәйрәм белән сезне, якын дуслар!
         Уңган булган олы-кечегез.
         Чын йөрәктән чыккан бу сүзләрне 
         Сәлам итеп кабул итегез.
Рәзинә, Рания җырлый “Аллага шөкер”
1 а.б. Ә хәзер бәйрәмебезне дәвам итү өчен, сүзебезне хуҗалыгыбыз җитәкчесе Закиров Фәһим Абдулла улына бирәбез. 

1 а.б.   Рәхмәт сиңа җылы кояш,
      Якты нурлар сибәсең.
      Рәхмәт сиңа , кара туфрак
      Безгә байлык бирәсең.
2 а.б.   Җирләребез юмарт, ә халкыбыз
       Кунакчыл һәм җанлы ул.
       Сүзгә бераз саран булса да,
        Сыйга мул һәм эштә данлы ул.
1 а.б. Сәхнәбез түренә үзенең 40 ел  гомерен шушы хуҗалыкка багышлап, инде  лаеклы ялга чыгучы Низамов Фәрит абыйны чакырабыз . Рәхим итегез Фәрит абый.
1 а.б. Кеше китә - җыры кала диләр,

Бер җыр калсын әле бездән дә.

Ул җыр җанга шатлык булып керсен

Кояш булып кунсын йөзләргә.

Сезнең хөрмәткә тәүге чыгышыбыз  Татар халык биюе. 
1 а.б. “Икмәк булса җыр да була” – дигән әйтем бар. Әйе, икмәкне үстерү һәм җыеп алу өчен күңелләрнең җырлап торуы, кәефнең яхшы булуы да кирәк. Безнең басуларның туфрагы бик бәрәкәтле бит ул, чөнки ул йөзләрчә кешеләрнең маңгай тиреләре белән сугарылган. 

2 а.б. Дәүләтебездә ындыр табакларын тутыруда зур өлеш керткән алдынгы игенчеләребез:

   ДОН-1500 комбайнында ашлык суктыручылар: Афзалов Ринат абый 398 га җирдән 9026 ц ашлык суктырып 1 урынга, 

369 га җирдән 8062 ц ашлык суктырып Яруллин Фәнил абый 2 урынга чыкты.    СК-5 комбайнында Гыймадиев Илдар абый 185 га җирдән 4202 ц ашлык сукырып алды.
Хөрмәтле алдынгыларыбыз, сезне бирегә чакырабыз.       
1 а.б.   Басу буйлап искән талгын җилдән                                                                        Тук башаклар алды шаулашып,                                                                 
 Игенчегә дәшкән сыман алар:                                                                      “Йөрмисезме бушка кайнашып?”                                                                   Кайгырмагыз әле игеннәрем,                                                                        
 Тырыш безнең якта игенче.                                                                        Кырдагысы ипи түгел әле,                                                                              Амбардагы ипи иң көчле.     Сезнең алдыгызда Гөлия Саетгараева 
   1 а.б.  Иген кыры ! Шушы кырда трактор җир сөргән, орлык чәчкән,  ә комбайн урган,  җыйган, суккан.  Биек арышлар , куе бодайлар үзләре генә үсмиләр шул,   бу җирләргә яңгыр гына яумаган , монда игенченең маңгай тирләре дә тамган. Игенче язын, көзен яңгыр астында чыланмаганмы , үзәк өзгеч җилләрдә калмаганмы ? Монда йокысыз төннәр дә , җәфалы көннәр дә бар.

2 а.б. Уручы комбайнерлар арасында  1 урында Миннекаев Алмаз абый, ул  355 га җир урып  34 н/см эш башкарды;,

2 урында Гилязиев Мөнир, Гайнетдинов Рөстәм абыйлар,  311 га җир урып 32 н/см эш башкардылар.  

Хасаншин Илшат абый  КСК-100 комбайнында азык әзерләүдә  эшләп 34 н/см эш башкарып, терлекләргә 2524 тонна яшел масса әзерләде. 
Хөрмәтле алдынгылар, сезне сәхнәбез түренә чакырабыз.

1 а.б. Маңгай тире тамган басуларда                                                                  Дулкынланып үссен игеннәр.                                                                      
 Ил табынын мулрак итү өчен                                                                        
 Ныклы нигез булсын бу көннәр.                                                                                                Ирланд биюе
2 а.б. КАМАЗ машинасында эшләүче шофер абыйлар:

1 урында Нурисламов Әдһәм абый 24211  т/км эш башкарган.

2 урында Ганиев Эдуард абый 21882  т/ км, 
3 урында Гайнетдинов Миннәхмәт абый 15187  т/км эш башкарган. 

Хөрмәтле алдынгылар, сезне сәхнәбез түренә чакырабыз.

1 а.б.   Юллар туры, еллар тыныч булсын
           Кояш сипсен бетмәс җылысын,
           Еллар алып килсен һәммәбезгә
           Бәхетләрнең иң-иң олысын. 
Сезнең алдыгызда    Илүзә Әхмәтҗанова
1 а.б. Хезмәткә хуҗаларча карап, күңел биреп эшләүче, җир ананың шундый мөмкинлекләре булуын эш белән раслаучы,  корыч техникаларын иярләүче механизаторларыбызны бүләкләү өчен бирегә чакырабыз. 
2 а.б.   1 урында  Хакимов Ришат абый,  3620  шартлы гектарда  эш башкарган,   2 урын  Зарипов Марат  абый – 3210  шартлы гектар,                                                                      3 урында Мубаракзянов Диләрис  абый,  1870  шартлы гектар эш башкарды.  
Хөрмәтле алдынгылар, сезне сәхнәбез түренә чакырабыз.

1 а.б. Мәңге дустың синең – 

Тырма, сабан.

Эшкәрт җирне икмәк үрчесен,

Каерылып уңсын игеннәрең,

Көнләштереп ялкау күршесен.

Эш ул нинди изге нәрсә! 

Аннан туа бөтен дөньябыз.

Ындырларың тулы икмәк булса,

Дошманнарга ирек куймабыз!

Сезнең алдыгызда башкорт кызлары биюе
2 а.б.  Хәзерге авыр шартларда икмәктән тыш колхозыбызның төп керем чыганагы булып сөт һәм ит тора . Шуңа күрә колхозның ничек яшәве,  савып алынган сөтнең сыйфатына , күләменә , һәм ит җитештерүгә бәйле. Хуҗалыкта эшнең иң авыры сыер савучылар җилкәсенә төшә. Һәр көнне бер үк вакытта ак яулыклы апалар иртәнге таң нурларына сәлам биреп фермага ашыгалар.  
Алдынгы сыер савучыларыбыз: 
1 урында  - Сабирова Гөлсылу апа  - бер сыердан 4004  кг, 
2 урында - Ганиева Фәрзияапа – 3686  кг, 
3 урында - Фахрутдинова Гөлнара апа – 3667 кг сөт саудылар.
Сезне сәхнәбез түренә чакырабыз        
1 а.б. Тир түгеп зур эшләр башкаручы,                                                                        Сыерлардан  мул сөт алучы.                                                                                 
Ак халаттан булыр, кулда чиләк,                                                                            Исеме аның сыер савучы.

Хөрмәтле сыер савучы һәм терлекче апалар!                                                        Сезнең алдыгызда Алия Миннекаева
2 а.б.  Җирдә кеше торса торсын,

Эзе калсын тирән булып,

Үзе үлсә, эше калсын

Мең яшәрлек имән булып. 

1 а.б. Алыгыз сез бездән бүләк итеп

Сезгә булган рәхмәт хисләрен, 

Каршылагыз тагын бик күп еллар

Бүгенгедәй хезмәт бәйрәмен.

2 а.б.   Бозауларны салкын ысул белән бозау тәрбияләүче апаларны бирегә чакырабыз
Мингазова Рушания апа – 701  гр. тәүлеклек үсеш алып 1 урын, 
Маннанова Әминә  апа  592  гр. тәүлеклек үсеш алып 2 урын алдылар. 
 6 – 12 айлык бозау тәрбияләүче Хабибуллин Ришат абый 637 гр тәүлеклек үсеш алды. 
Хөрмәтле алдынгыларыбыз, сезне сәхнәбез түренә чакырабыз. 

1 а.б.   Куллар тисә туфрак алтын була,

Тирләр тамса шыта гөл булып.

Бүләк итеп сезгә җыр бирәбез,

Күңелегездә калсын моң булып. 

Җырлый Илдус Гилметдинов  
2 а.б.  Әй, авылым

Гүзәл  туган ягым

Тәүге җимешләрең биргән як

Карап сиңа горур мактанабыз,

Алсу йолдызлардай янар як.

1 а.б. Әй , авылым

Бәхетем синдә минем

Без бизибез сине гөлләргә

Эшчән халкым, син бит алып килдең,

Аны шундый матур көннәргә 
Татар халык биюе (парлы)
1 а.б. Яз салкыны килеп куркытса да

Күтәрелеп китәр уҗымнар
Кырларымны кочып җылытырлык

Йөрәгемдә минем җылы бар!

Тырышлыгын күрәм игенченең:

Уңыш тагын мулдан булачак...

Аҗаганнар күктә уйнагандай,

Ялкынлы җыр җанда туачак.

“Тургай” ансамбле “Туган җиремә” 
Ковбой биюе
2а.б. Рәхмәт сезгә, тырыш игенчеләр,

Көнне-төнне белми эшлисез

Шуның өчен мактау сүзе белән

Бервакытта телдән төшмисез.

Сезгә генә атап чыккан кебек

Таң кояшы җәйнең көнендә

Кырга чыккан чакның ашкынуы

Кимемәгән әле бүген дә

1 а.б.   Ашыгасыз алтын бөртекләрне

Вакытында җыйнап алырга

Ил табыны күркәм булсын өчен

Амбарларга тизрәк салырга.

Сезнең өчен юл тынгысыз вакыт

Чын намус ул кырда сынала

Сезнең хезмәт җимешегез белән

Халкым рәхмәт укый, сый ала.

Хөрмәтле алдынгыларыбыз, сезнең хөрмәткә җыр яңгырый. Рәхим итегез.
Җырлый Алсу Хазиева

2 а.б. Гомер кадерен белик без дуслар,

Ничек матур яши сайрашып кошлар

Яшьлек назласын, җыр белән янып

Шатланып яшик , якын дусларым

Бу дөньяда ничек яшәсәң дә

Агымсудай вакыт тиз үтә

Уфтанмаслык булсын гомер юлыгыз

Татулыкка җирдә ни җитә.
1.а.б. Гомер юлларыгыз озын булсын

Тигез тормыш аны бизәсен

Яшәеш якты көннәр бирсен

Авырлыклар мәнге килмәсен

Фәнил, Алсу дуэт 

2 а.б. Хөрмәтле хезмәт алдынгылары,  сезне тагын бер тапкыр бәйрәм көнегез белән котлыйбыз. Сезнең авыр, ләкин мактаулы эшегездә зур уңышлар, саулык-сәламәтлек, гаилә бәхете телибез. Сау булыгыз!
